
	ՀՀ առողջապահության նախարարություն
	21.02.2022

	
	ԱԱ/22.1/3770-2023


	        «Հայաստանի Հանրապետության կառավարության 2006 թվականի մայիսի 11-ի N 619-Ն կառավարության որոշման նախագծի և «Հայաստանի Հանրապետության կառավարության  2019 թվականի մայիսի 30-ի N 642-Ն որոշման մեջ փոփոխություններ կատարելու մասին» որոշման նախագծի 1-ին կետից հետո նոր` 1.1 կետի 1-ին, 2-րդ, 3-րդ ենթակետերի վերաբերյալ Առողջապահության նախարարությունը դիտողություններ և առաջարկություններ չունի:
	Ընդունվել է ի գիտություն։

	       Միաժամանակ առաջարկում եմ նախագծի 2-րդ կետից հանել 2-րդ և 3-րդ ենթակետերը, հաշվի առնելով, որ նշված ենթակետերն արդեն իսկ ներառվել են առողջապահության նախարարության կողմից մշակված «Հայաստանի Հանրապետության կառավարության 2019 թվականի մայիսի 30-ի N 642-Ն որոշման մեջ փոփոխություններ կատարելու մասին» որոշման նախագծում, որը Առողջապահության նախարարության 2023 թվականի փետրվարի 14-ի թիվ ԱԱ/22.2/3220-2023 գրությամբ ներկայացվել է շահագրգիռ գերատեսչությունների կարծիքին, այդ թվում նաև Աշխատանքի և սոցիալական հարցերի նախարարությանը:
	Ընդունվել է։
Նախագծից հանվել են համապատասխան ենթակետերը։ Բացի այդ, հակասություններից և անհարկի կրկնություններից խուսափելու համար՝ ՀՀ առողջապահության նախարարությանը առաջարկվել է համապատասխան դրույթներ նախատեսել շրջանառվող նախագծում, իսկ ՀՀ աշխատանքի և սոցիալական հարցերի նախարարության կողմից շրջանառվող նախագծից հանվել է ՀՀ կառավարության 30.05.2019թ. N 642-Ն որոշմանը վերաբերող դրույթները։

	Ֆինանսների նախարարություն
	24.02.2023

	
	01/34-2/3189-2023


	Ուսումնասիրելով Ձեր 14.02.2023թ. NՆՄ//3335-2023 գրությամբ ներկայացված «Հայաստանի Հանրապետության կառավարության 2006 թվականի մայիսի 11-ի N 619-Ն և 2019 թվականի մայիսի 30-ի N 642-Ն որոշումներում լրացումներ և փոփոխություններ կատարելու մասին» ՀՀ կառավարության որոշման նախագիծը (այսուհետ՝ Նախագիծ)՝ հայտնում ենք, որ Նախագծով նախատեսվում է ի թիվս այլ փոփոխությունների և լրացումների ՀՀ կառավարության 30.05.2019թ. N 642-Ն որոշմամբ սահմանված ձևակերպումները համապատասխանեցնել գործող օրենսդրությանը: Մասնավորապես, որոշման N 1 հավելվածում «1-ին, 2-րդ և 3-րդ խմբերի հաշմանդամություն ունեցող անձինք» ձևակերպումները փոխարինվում են «ֆունկցիոնալության խորը, միջին և ծանր աստիճանի սահմանափակումով հաշմանդամություն ունեցող անձինք» ձևակերպումով։
Այս կապակցությամբ հարկ ենք համարում նշել, որ ՀՀ առողջապահության նախարարության 16․02․2023թ․ N ԱԱ/22․2/3220-2023 գրությամբ ներկայումս ՀՀ ֆինանսների նախարարության քննարկմանն է ներկայացվել ՀՀ կառավարության 30․05․2019թ. N 642-Ն որոշման մեջ նշված փոփոխությունը կատարելու մասին ՀՀ կառավարության նմանօրինակ որոշման նախագիծ, որով փոփոխություն է նախատեսվում կատարել նաև դեղերի լրիվ կամ մասնակի փոխհատուցմամբ սոցիալական կամ հատուկ խմբերում ընդգրկված շահառուների ցանկում, որը բովանդակային առումով տարբերվում է Ձեր կողմից առաջարկվող նախագծում նշված կարգավորումներից՝ մանավորապես, շահառուների խմբերին դեղերի լրիվ կամ մասնակի փոխհատուցման մասով:
Ուստի, առկա հակասություններից և անհարկի կրկնություններից խուսափելու համար, առաջարկում ենք Նախագիծը քննարկել ՀՀ առողջապահության նախարարության հետ՝ շրջանառության մեջ թողնելով մեկ միասնական նախագիծ։
	Ընդունվել է ի գիտություն։
ՀՀ առողջապահության նախարարությանը առաջարկվել է համապատասխան դրույթներ նախատեսել իրենց կողմից շրջանառվող նախագծում, իսկ ՀՀ աշխատանքի և սոցիալական հարցերի նախարարության կողմից շրջանառվող նախագծից հանվել է ՀՀ կառավարության 30.05.2019թ. N 642-Ն որոշմանը վերաբերող դրույթները։ 

	Արդարադատության նախարարություն
	20.03.2023

	
	01/27.2/13756-2023

	1. «Հայաստանի Հանրապետության կառավարության 2006 թվականի մայիսի 11-ի N 619-Ն որոշման մեջ փոփոխություն և լրացումներ կատարելու մասին» Հայաստանի Հանրապետության կառավարության որոշման  նախագծի (այսուհետ՝ Նախագիծ) նախաբանից առաջարկում ենք հանել «Անձի ֆունկցիոնալության գնահատման մասին» օրենքի 5-րդ հոդվածի 1-ին մասի 1-ին և 5-րդ կետերին կատարված հղումը, քանի որ դրա նախատեսման անհրաժեշտությունը բացակայում է:

	Ընդունվել է։
Նախագծի նախաբանում կատարվել են համապատասխան փոփոխություններ։

	2. Նախագծի 1-ին կետում «լրացումները» բառից առաջ անհրաժեշտ է լրացնել «փոփոխությունը և» բառերը:
	Ընդունվել է։


	3. Նախագծի 1-ին կետի 6-րդ ենթակետում «բառից» բառն անհրաժեշտ է փոխարինել «բառերից» բառով:

	Ընդունվել է։


	ՀՀ վարչապետի աշխատակազմի սոցիալական հարցերի վարչություն
	31.03.2023

	
	02/11.4/10993-2023

	         1․ Նախագծի 1-ին կետի 1-ին ենթակետով մասնագիտական աշխատունակության կորստի աստիճանները սահմանվում են անձի ֆունկցիոնալության գնահատման և բժշկասոցիալական վերափորձաքննության արդյունքում: Տարբերակներից բացակայում է բժշկասոցիալական փորձաքննության արդյունքում աշխատունակության կորստի աստիճանի սահմանումը՝ հաշվի առնելով այն, որ մինչև 01.02.2023թ. հաշմանդամության սահմանման համար դիմած անձինք անցնել են բժշկասոցիալական փորձաքննություն: Միևնույն դիտարկումը վերաբերում է նախագծի 1-ի կետի 2-րդ և 10-րդ ենթակետերին: 

	Ընդունվել է։


	      2․Նախագծում և գործող մայր որոշման մեջ կիրառվում են օրգանիզմի ֆունկցիաների խանգարման և կենսագործունեության սահմանափակման աստիճաններ և տեսակներ հասկացությունները: Նշված հասկացությունների սահմանումները և բացվածքը տրված է Կառավարության 13.06.2003թ. N 780-Ն որոշմամբ (բժշկասոցիալական փորձաքննության չափորոշիչները հաստատելու մասին), որը, համաձայն Կառավարության 28.07.2022թ. N 1180-Ն որոշման (անձի ֆունկցիոնալության գնահատման կարգը հաստատելու մասին) 7-րդ կետի՝ գործելու է մինչև 01.01.2024թ.-ը՝ բժշկասոցիալական վերափորձաքննության դրույթների և մինչև 2023 թվականի փետրվարի 1-ը բժշկասոցիալական փորձաքննության համար դիմած անձանց մասով: Այսինքն՝ 01.02.2023թ.-ից անձի ֆունկցիոնալության գնահատման մասով նշված հասկացությունների՝ օրենսդրությամբ սահմանված լինելը բացակայում է:
Հաշվի առնելով վերոգրյալը՝ առաջարկում ենք միաժամանակ օրենսդրորեն ամրագրել նաև վերոնշյալ հասկացությունների սահմանումները:

	Ընդունվել է ի գիտություն։
«Օրգանիզմի ֆունկցիաների խանգարման» եզրույթը սահմանված է «Անձի ֆունկցիոնալության գնահատման մասին» օրենքի 3-րդ հոդվածի 1-ին մասի 3-կետում, ինչպես նաև օրենքի 5-րդ հոդվածի 1-ին մասի 3-րդ կետի կիրարկումն ապահովող ՀՀ կառավարության 2022 թվականի  N 1177-Ն որոշման հավելվածի N1 աղյուսակում և մի շարք կետերում։ «Կենսագործունեության սահմանափակման աստիճաններ և տեսակներ» եզրյութը վերաբերվում է բժշկասոցիալական վերափորձաքննության դրույթներին և սահմանելու անհրաժեշտությունը բացակայում է։ 




